
SLUŽBENI GLASNIK
OPĆINE KALESIJA

Godina: XLV Petak, 31.12.2010. godine
K A L E S I J A

Broj: 10

OPĆINSKO VIJEĆE
116

Na osnovu  člana 5. Zakona o budžetima u Federaciji Bosne i Hercegovine ("Službene
novine Federacije Bosne i Hercegovine", broj:19/06, 76/08, 5/09, 32/09, 51/09, 36/10 i
45/10), a u vezi sa članom 15. Zakona o principima lokalne samouprave u Federaciji Bosne i
Hercegovine ("Službene novine FBiH", broj: 49/06), i člana  42.Statuta općine Kalesija –
Prečišćeni tekst ("Službeni.glasnik općine Kalesija", broj 10/07 i 07/08 ) i člana 99.
Poslovnika o radu Općinskog vijeća – Prečišćeni tekst ("Službeni glasnik općine Kalesija"
broj: 6/08), na prijedlog  Općinskog načelnika, Općinsko vijeće Kalesija na sjednici održanoj
dana30.12.2010, godine, u s v a j a

B   U   D   Ž    E    T
OPĆINE  KALESIJA  ZA 2011.GODINU

I  OPĆI  DIO

Član  1.

   Budžet  općine  Kalesija za period 01.01. -  31.12.2011.godine  sastoji se od:

OPIS
BUDŽET

ZA
2010.GODINU

KM

BUDŽET
ZA

2011.GODINU
          KM

1 2 3
  I     PRENESENI VIŠAK PRIHODA IZ
        PREDHODNE GODINE

          137.307,00      450.000,00

 II    PRIHODI I PRIMICI        7.697.819,00    7.066.570,00
III   UKUPNA SREDSTVA (I+II)        7.835.126,00    7.516.570,00
IV   RASHODI I IZDACI        7.835.126,00    7.516.570,00

Član  2.

 Prihodi i rashodi po grupama utvrđuju se u Bilansu prihoda i rashoda budžeta općine Kalesija
 za  period 01.01. -  31.12.2011.godine, kako slijedi:

Sredstva prikupljena po osnovu naknada utvrđenih Zakonom o građevinskom zemljištu
("Sl.novine FBIH" broj: 25/03) evidentiraju se na Posebnom računu (Sredstva za uređenje
gradskog građevinskog zemljišta) i ne smatraju se javnim prihodom.
Ova sredstva koriste se u skladu sa članom 53. i 54. Zakona o prostornom uređenju ("Sl.
novine TK" broj: 03/05) za opremanje i pripremanje građevinskog zemljišta, a prikazana su
kao kapitalni izdaci u Službi za urbanizam, geodetske, imovonsko-pravne poslove i
infrastrukturu u dijelu "Kapitalni izdaci sa posebnog računa".

Član 4.

Izdaci u budžetu u iznosu od   7.516.570,00KM   raspoređuju se po korisnicima u posebnom
dijelu Budžeta kako slijedi:

Član 5.

Ova odluka stupa na snagu danom donošenja, a ista će biti objavljena u "Službenom glasniku
općine Kalesija".

Bosna i Hercegovina
Federacija Bosne i Hercegovine                        PREDSJEDAVAJUĆI OPĆINSKOG VIJEĆA
Tuzlanski kanton
Općina Kalesija
Oćinsko  vijeće                                                                     Fetah Hujdur s.r.
Broj: 01-14-3190
Datum: 31.12.2010. godine

117
    Na  osnovu  člana   5.  Zakona  o

Budžetima  u  Federaciji Bosne i
Hercegovine (“Službene novine Federacije
Bosne i Hercegovine”, broj 19/06,76/08,
5/09, 32/09, 51/09, 36/10  i 45/10), a u vezi
sa članom 15.Zakona o principima lokalne
samouprave u Federaciji Bosne i
Hercegovine ("Službene novine F BiH",
broj:49/06), člana 42 Statuta općine
Kalesija – Prečišćeni tekst("Službeni
glasnik općine Kalesija", broj: 10/07 i
07/08), i člana 99. Poslovnika o radu
Općinskog vijeća – Prečišćeni tekst
("Službeni glasnik općine Kalesija" broj:
06/08), na prijedlog Općinskog načelnika,
Općinsko vijeće Kalesija, na sjednici
održanoj dana 30.12.2010.godine,
d o n o s i:

O   D   L   U   K   U
o izvršenju Budžeta općine Kalesija za

2011.godinu

I  OPŠTE ODREDBE

Član 1.
            Ovom odlukom uređuje se
struktura prihoda i primitaka, rashoda i
izdataka Budžeta općine Kalesija za
2011.godinu ( u daljem tekstu Budžet),
njegovo izvršavanje, prioriteti plaćanja,
obim zaduživanja i garancije, upravljanje
javnim dugom, prava i obaveze korisnika
budžetskih sredstava, ovlašćenja
Općinskog načelnika, općinskih službi i
drugih organizacionih jedinica, kao i druga
pitanja u izvršavanju Budžeta za tekuću
godinu.

Član 2.
              Budžet je procjena godišnjih
prihoda i primitaka, te utvrđenih iznosa
izdataka i drugih plaćanja općine, koji
donosi Općinsko vijeće.
      Budžet se odnosi na fiskalnu
2011.godinu, koja počinje 01.januara, a
završava
31.decembra 2011.godine.

Član 3.
            Budžet se sastoji od općeg i
posebnog dijela .Opći dio Budžeta se
sastoji od računa prihoda i rashoda.
            Posebani dio Budžeta sastoji se od
plana rashoda i izdataka budžetskih
korisnika raspoređenih u tekuće i kapitalne
projekte za tekuću budžetsku godinu.

Član  4.
           Svi javni prihodi i primitci Budžeta,
uključujući i prihode koje korisnici
Budžeta ostvaruju obavljanjem osnovne
djelatnosti po posebnim propisima,
uplaćuju se na račun javnih prihoda
Budžeta Općine i iskazuju po izvorima iz
kojih potiču.
           Prihodi ostvareni po osnovu Zakona
o građevinskom zemljištu ("Službene
novine FBiH", broj:67/05) uplaćuju se i
evidentiraju na posebnom računu Sredstva
za uređenje gradskog građevinskog
zemljišta i koriste za uređenje gradskog
građevinskog zemljišta i izradu projektne
dokumentacije, u skladu sa Zakonom o
prostornom uređenju ("Službene novine
TK", broj:03/05) prikazani su u Budžetu za
2011.godinu kao "Posebne budžetske
naknade".

Član 5.
           Budžetsko računovodstvo zasniva
se na računovodstvenim načelima: tačnosti,
istinitosti, pouzdanosti, te na
međunarodnim računovodstvenim
standardima za javni sektor.
           Budžetsko računovodstvo vodi se
po načelu dvojnog knjigovodstva i na
računima računskog plana Budžeta.

Član 6.
                    Priznavanje prihoda i
primitaka, te rashoda i izdataka putem
sistema Glavne knjige provodi se po
načelu modificiranog nastanka događaja.
           Prihodi i primici priznaju se u onom
periodu kada su mjerljivi i raspoloživi, to
jest kada su uplaćeni na račun budžeta.
           Rashodi i izdaci priznaju se u onom
periodu kada je obaveza nastala za
plaćanje.

Član 7.
            Sredstva Budžeta koriste se za
finansiranje poslova, funkcija i programa
općinskih službi za upravu, stručnih službi,
upravnih organizacija, Javnih ustanova i
ostalih čije je finansiranje iz Budžeta

predviđeno posebnim propisom ( u daljem
tekstu : Korisnici).
            Općinske službe koje u svom
razdjelu sadrže potrošačke jedinice,
budžetski su za njih nadležne.

Član 8.
            U cilju javnosti upravljanja javnim
novcem Budžet, Odluka o izvršavanju
Budžeta i ostali dokumenti vezano za
izvršavanje Budžeta objavit će se u
Službenom glasniku općine Kalesija, u
skladu sa članom 76. Zakona o Budžetima
u Federaciji BiH.

Član  9.
         Sredstva Budžeta osiguravaju se
budžetskim korisnicima koji su u
posebnom dijelu Budžeta određeni za
nosioce sredstava na pojedinim pozicijama.
            Korisnici koriste budžetska
sredstva  samo  za  namjene  koje  su
određene Budžetom, i to do visine
utvrđene u njegovom posebnom dijelu.

Član 10.
         Korisnici koriste sredstva Budžeta u
skladu sa svojim godišnjim finansijskim
planom, a po dinamici utvrđenoj
tromjesečnim i mjesečnim planovima,
uzimajući u obzir dinamiku priliva
sredstava u Budžet.

Član  11.
          Budžet se izvršava u skladu sa
njegovim likvidnim mogućnostima po
slijedećim prioritetima:
       1. otplata kredita i kamata

2. grantovi za jednokratne pomoći u
oblasti socijalne i boračko
invalidske zaštite,

3. materijalni i drugi troškovi
neophodni za rad općinskih službi,

4. plaće i naknade zaposlenih,
5. naknade za rad Općinskom vijeću i

radnim tijelima Općinskog vijeća,
6. tekući izdaci za komunalnu

infrastrukturu,
7. kapitalni izdaci za komunalnu

infrastrukturu i
8. ostalo

Član 12.
          Postupak  nabavke roba, usluga i
ustupanja radova obavljat će se  u skladu
sa Zakonom  o javnim nabavkama BiH
(“Službeni glasnik.BiH”,broj:.49/04,19/05,
52/05  08/06, 24/06 i 70/06 i 12/09).

Član 13.
          Hitni i nepredviđeni izdaci koji se
pojave u toku budžetske godine podmiruju
se iz sredstava tekuće rezerve utvrđene u
Budžetu.
          O korištenju sredstava tekuće
rezerve, na osnovu zahtjeva odlučuje
Općinski načelnik, a po dobijanju mišljenja
od nadležne službe i Službe za
poduzetništvo i budžet.
          Budžetsko izdvajanje za tekuću
rezervu ne smije preći 3% ukupnih
prihoda, isključujući primitke.
          Služba za poduzetništvo i budžet
obavezna je tromjesečno izvještavati
Općinskog načelnika o korištenju sredstava
tekuće rezerve.

Član 14.

           Ako se tokom godine, na osnovu
zakona ili drugog propisa poveća
nadležnost korisnika, što zahtijeva
povećana sredstva, ili se osnuje novi
korisnik, sredstva za njegove troškove
mogu se osigurati iz Tekuće rezerve
Budžeta, a odobrava ih Općinski načelnik.
           Ako se u toku godine, na osnovu
zakona ili drugog propisa umanji
nadležnost korisnika, što zahtijeva
smanjena sredstva, ili se korisnik ukine,
neutrošena sredstva za njegove troškove
prenose se u Tekuću rezervu Budžeta ili na
korisnika koji preuzme njegove poslove.

Član 15.
              Pogrešno ili više uplaćeni javni
prihodi, vraćaju se uplatiocima iz tekućeg
priliva uplatnog računa na koji su isti
pogrešno ili više uplaćeni, a u skladu sa
odredbama Pravilnika o načinu uplate
javnih prihoda Budžeta i vanbudžetskih
fondova na teritoriji Federacije BiH
("Službene novine Federacije BiH", broj:

41/09,46/09, 56/09, 63/09, 77/09, 2/10,
10/10, 25/10, 40/10, 50/10, 67/10 i 77/10).

Član 16.
               Sredstva utvrđena za isplate
naknade vijećnicima, predsjednicima i
članovima komisija i kolegija Općinskog
vijeća isplaćivat će se na osnovu Odluke o
naknadama vijećnicima, koji prisustvuju
sjednicama Općinskog vijeća Kalesija,
predsjednicima i članovima komisija i
kolegija za prisustvo sjednicama radnih
tijela Općinskog vijeća (“Službeni glasnik
općine Kalesija”,br 1/98, 5/00 i 6/02).

Član 17.
       Sredstva utvrđena za rad Klubova
vijećnika u Općinskom vijeću iskazana su
u Posebnom dijelu Budžeta u okviru
razdjela "2 Općinski načelnik" i  isplaćivat
će se u skaldu sa Odlukom  o raspodjeli
sredstava iz Budžeta općine Kalesija za rad
Parlamentarnih grupa  koje participiraju u
Općinskom vijeću Kalesija.

Član 18.
          Sredstva utvrđena u razdjelu  “2
Općinski  načelnik “Tekući grantovi” na
pojedine korisnike rasporedit će Općinski
načelnik i to:
             -Grantove Mjesnim zajednicama
na osnovu plana raspodjele  nadležne
službe,
             -Sportskim udruženjima na osnovu
plana Sportskog saveza  preko Sportskog
saveza uz saglasnost Općinskog vijeća u
iznosu od 120.000,00KM, a 50.000,00 KM
za posebno uspješne klubove i pojedince.
             -Grantove pojedincima  putem
nadležnih  službi  za  upravu,  a  na  osnovu
kriterija Općinskog načelnika ukoliko ne
postoji drugi propis donesen od strane
Općinskog vijeća,

Član 19.
        Sredstva utvrđena za realizaciju
"Grantova neprofitnim organizacijama"
općine Kalesija, koriste se prema
pravilniku o utvrđivanju kriterija, mjerila i
postupaka dodjele sredstava za
sufinansiranje Programa neprofitnih

organizacija koji je usvojilo Općinsko
vijeće, a sredstva  za finansiranje
organizacija i udruženja proizašlih iz rata
na osnovu  plana raspodjele uz saglasnost
Općinskog vijeća.

Član 20.
               Sredstva za Kapitalne grantove
drugim nivoima vlasti utvrđena u
Posebnom dijelu Budžeta u  okviru
razdjela "2 Općinski načelnik", realizovat
će se putem nadležnih službi za upravu, a
na osnovu kriterija Općinskog načelnika
ukoliko ne postoji drugi akt donesen od
Općinskog vijeća.

Član  21.

                Sredstva  namijenjena za plaće i
naknade troškova zaposlenih doznačavat
će  se  korisnicima  Budžeta   na  osnovu
odluke o utvrđivanju platnih razreda i
koeficijenata za plate državnih službenika i
namještenika u organima uprave općine
Kalesija i Pravilnika o plaćama i drugim
ličnim primanjima službenika i
namještenika u službama za upravu  općine
Kalesija i zaposlenih u Općinskom
pravobranilaštvu Kalesija.

Član 22.
       Visina dnevnica za službena putovanja
za sve korisnike koji se finansiraju iz
sredstava  Budžeta određuju  se odlukom
Općinskog načelnika, a uskladu sa
Uredbom o naknadama troškova za
službena  putovanja (“Službene novine
Federacije BiH”;br: 75/04 i 43/07,3/08,
2/09 i 4/10) i odluci o visini dnevnica za
službeno putovanje za budžetske korisnike
u Federaciji BiH ("Službene novine
Federacije BiH",broj 50/07, 10/08 i 16/09).

Član 23.
         Sredstva utvrđena u Budžetu za
isplatu naknada za rad stručnih komisija za
tehnički prijem objekata,  isplaćuju se na
osnovu važeće Odluke o visini naknade
komisiji za tehnički pregled objekata.

Član  24.
                 Sredstva za podršku  razvoju
poljoprivrede i podrška razvoju
poduzetništva realizovat će se putem
nadležne službe za upravu, a na osnovu
kriterija Općinskog načelnika ukoliko ne
postoji drugi akt donesen od Općinskog
vijeća.

II FINANSIJSKO IZVJEŠTAVANJE I
REVIZIJA

Član  25.
               Služba za poduzetništvo i budžet
dužna je podnositi Općinskom načelniku
mjesečne finansijske izvještaje u roku od
najviše 30 dana, a tromjesečne i
polugodišnje finansijake izvještaje u roku
od najviše 60 dana od završetka svakog
izvještajnog razdoblja.

Član  26.
               Služba za poduzetništvo i budžet
obavezna je dostaviti Općinskom
načelniku izvještaj o izvršenju Budžeta za
predhodnu godinu, a Općinski načelnik je
obavezan
podnijeti isti Općinskom vijeću na
usvajanje u roku od šest mjeseci od
završetka fiskalne godine.
             Služba za poduzetništvo i budžet
pripremit će  općinskom načelniku
informaciju o polugodišnjem izvršavanju
Budžeta, a Općinski načelnik će istu
dostaviti Općinskom vijeću na razmatranje
i usvajanje u roku od 30 dana od završetka
izvještajnog razdoblja.

III KAZNENE ODREDBE
                                          .

Član 27.
        Odgovorno lice budžetskog korisnika,
nosilac izvršne vlasti, kao i drugo lice
Odgovorno za Budžet Općine, kaznit će se
za kršenje ove odluke saglasno odredbama
člana 78.Zakona o budžetima u Federaciji
Bosne i Hercegovine ("Službene novine
Federacije BiH"broj:19/06, 76/08,
5/09,32/09, 51/09, 36/10 i 45/10).

IV   ZAVRŠNE ODREDBE

Član 28.
Na   sva pitanja koja nisu regulisana

ovom  Odlukom, a tiču se načina izrade,
donošenja, izvršavanja Budžeta,
zaduživanja, duga, računovodstva, nadzora
i revizije Budžeta primjenjivat će se odrebe
važećih Zakona.

Član 29.
              Odluka stupa na snagu danom
objavljivanja u “Službenom glasniku
općine Kalesija”, a primjenjivat će se za
fiskalnu 2011.  godinu.

     Bosna i Hercegovina
Federacija Bosne i Hercegovine            PREDSJEDAVAJUĆI
TUZLANSKI KANTON          OPĆINSKOG  VIJEĆA
  OPĆINA KALESIJA
  OPĆINSKO VIJEĆE             Fetah Hujdur s.r.
Broj: 01-14- 4016
Datum, 31.12.2010.godine

118
Na osnovu člana 13. Zakona o

principima lokalne samouprave u
Federaciji Bosne i Hercegovine („Sl.
novine FBiH“, broj 49/06) i člana 42.
Statuta općine Kalesija – Prečišćeni tekst
(„Sl. glasnik općine Kalesija“ br. 10/07 i
7/08), Općinsko vijeće Kalesija na sjednici
održanoj dana 30.12.2010. godine,
d o n o s i

O D L U K U
o prioritetu za realizaciju projekta

“Izgradnja tribina na malonogometnom
igralištu u Kalesiji”

Član 1.
Ovom Odlukom utvrđuje se

prioritet u realizaciji projekta “Izgradnja
tribina na malonogometnom igralištu u
Kalesiji”.

Projekat je sufinansiran sredstvima
Fondacije za održivi razvoj FBiH OdRaz
Sarajevo.

Član.2
Sredstva za namjene iz člana 1. ove

Odluke, realizovat će se u skladu sa
Zakonom o javnoj nabavci, a na osnovu
urađene projektne dokumentacije.

Član 3.
Ova Odluka stupa na snagu danom

objavljivanja u „Službenom glasniku
glasniku općine Kalesija“.

         Bosna i Hercegovina
   Federacija Bosne i Hercegovine           PREDSJEDAVAJUĆI
       TUZLANSKI KANTON OPĆINSKOG VIJEĆA
        OPĆINA KALESIJA
        OPĆINSKO VIJEĆE                           Fetah Hujdur s.r.
   Broj: 01-05-2-4017
   Datum,31.12.2010. godine

119
Na  osnovu  člana  13.  Zakona  o

principima lokalne samouprave u
Federaciji Bosne i Hercegovine („Sl.
novine FBiH“, broj 49/06) i člana 42.
Statuta općine Kalesija – Prečišćeni tekst
(„Sl. glasnik općine Kalesija“ br. 10/07 i
7/08), Općinsko vijeće Kalesija na sjednici
održanoj dana 30.12.2010. godine,
d o n o s i

O D L U K U
o prioritetu za realizaciju projekta

“Završetak uređenja i obnova Doma
kulture u Raincima Gornjim”

Član 1.

Ovom Odlukom utvrđuje se
prioritet u realizaciji projekta “Završetak
uređenja i obnova Doma kulture u
Raincima Gornjim”.

Projekat je sufinansiran sredstvima
Fondacije za održivi razvoj FBiH OdRaz
Sarajevo.

Član.2
Sredstva za namjene iz člana 1. ove

Odluke, realizovat će se u skladu sa
Zakonom o javnoj nabavci, a na osnovu
urađene projektne dokumentacije.

Član 3.

Ova Odluka stupa na snagu danom
objavljivanja u „Službenom glasniku
glasniku općine Kalesija“.

      Bosna i Hercegovina
Federacija Bosne i Hercegovine         PREDSJEDAVAJUĆI
   TUZLANSKI KANTON                OPĆINSKOG VIJEĆA
      OPĆINA KALESIJA
      OPĆINSKO VIJEĆE                       Fetah Hujdur  s.r.
Broj: 01-05-2- 4018
Datum, 31.12.2010. godine

120
Na osnovu člana 5 i 49. Zakona o

dopunskim pravima boraca-branitelja i
članova njihovih porodica (Službene
novine TK-a». broj:3/07, 4/08, 9/08, 13/09
i 8/10), člana 13. Zakona o principima
lokalne samouprave (Službene novine
FBiH», broj:49/06) i člana 42. Statuta
općine Kalesija-prečišćen tekst
(«S1.glasnik općine Kalesija», broj:10/07 i
7/08), Općinsko vijeće Kalesija na sjednici
održanoj dana 30.12.2010.godine,
d o n o s i

O D L U K U
o jednokratnoj novčanoj pomoći i
naknadama troškova dženaze vojnih
invalida, porodica šehida-poginulih
boraca, demobilisanih boraca i
nezaposlenih lica općine Kalesija

I - OPĆE ODREDBE

Član 1.
Ovom odlukom uređuje se:

           -  korisnici prava i visina
jednokratne novčane pomoći

  -  kriteriji za odobravanje
jednokratne novčane pomoći

        -  organi i postupak odlučivanja
kod odobravanja jednokratne novčane
pomoći i

  -  Prelazne i završne odredbe.

Član 2.
Finansijska sredstva za jednokratnu

novčanu pomoć općine Kalesija po ovoj
Odluci obezbjeđuju se u budžetu općine

Kalesija - izdaci za vojne invalide, ranjene
borce i porodice šehida-poginulih boraca i
za materijalnu-socijalnu sigurnost
nezaposlenih lica.

Ova Odluka će se primjenjivati i
prilikom korištenja namjenskih sredstava
za materijalno zbrinjavanje i pomaganje
boraca i članova njihovih porodica koja
budu stavljena na raspolaganje Općini od
strane viših nivoa vlasti i donatora.

II -KORISNICI PRAVA

Član 3.
Korisnici jednokratne pomoći ili

troškova dženaze mogu biti:
1. Ratni vojni invalidi
2. Članovi porodica šehida-
poginulih boraca
3. Nosioci najviših ratnih
odlikovanja i priznanja
4. Demobilisani pripadnici oružanih
snaga Bosne i Hercegovine,
5. Mirnodopski vojni invalidi
6. Nezaposlena lica i ,
7. Lica slabog imovnog stanja
Korisnici prava na jednokratnu

pomoć i naknadu troškova dženaze  iz
tačke 1 - 4 prethodnog stava su lica koja
imaju taj status prema članu 1. i 2. Zakona
o dopunskim pravima boraca-bratnitelja i
članova njihovih porodica Tuzlanskog
kantona ( u daljem tekstu: Zakon).
Korisnici jednokratne pomoći iz tačke 5 - 7
stava 1 ovog člana su lica koja imaju taj
status prema posebnim  pozitivnim
propisima kojima je regulisano pravo tih
lica.

Član 4.
Lica iz člana 3. ove Odluke mogu

ostvariti pravo na jednokratnu pomoć ili
naknadu rtroškova dženaze samo ako
dokažu pravo ili neophodnost ove pomoći
sa odgovarajućom dokumentacijom -
ispravama izdate od nadležnih organa.

III - VRSTE, IZNOS I OBIM PRAVA

Član 5.
Prava u smislu ove odluke su:
- jednokratna novčana pomoć.
- Naknada troškova dženaze za slučaj

smrti,

Član 6.
Jednokratna novčana pomoć

dodjeljuje se matrijalno neosiguranim
licima ili porodicama koje se nađu u stanju
socijalne potrebe usled teškoća navedenim
u članu 9.ove odluke.

Jednokratna pomoć odobrava se za
svaki konkretan slučaj u posebnom iznosu
prema mogućnostima Općine i može biti u
maksimalnom iznosu od 200,00 KM

Pomoć iz prethodnog stava može se
odobriti najviše dva puta tokom
kalendarske godine i u najmanjem
vremenskom razmaku od 6 mjeseci od
prethodno ostvarenog prava na jednokratnu
novčanu pomoć.

Član 7.
Uža porodica ima pravo na

naknadu troškova dženaze za slučaj smrti
ratnog vojnog invalida, člana porodice
šehida-poginulog borca i demobilisanog
borca  pod  uslovima  iz  člana  10.  ove
Odluke.

Naknada iz prethodnog stava
određuje se u svakom konkretnom slučaju i
može biti:

· 100,00.-KM ako je umrlo lice
bilo u radnom odnosu sa
redovnim primanjima ili je
obavljalo drugu profesionalnu
djelatnost ili je član porodice
umrlog u radnom odnosu sa
redovnim primanjima, odnosno
obavlja drugu profesionalnu
djelatnost.

· 200,00.-KM ako je umrlo lice
bilo korisnik prava boračko-
invalidske zaštite u punom
iznosu (invalidnina i izuzetno
materijalno obezbjeđenje) i
porodične penzije ili je član

porodice umrlog korisnik istih
prava, bez drugih izvora
primanja.

· 300,00 -KM ako umrlo lice nije
bilo korisnik prava boračko-
invalidske zasite u punom iznosu
(ne koristi izuzetno materijalno
obezbjeđenje) ili je demobilisani
borac bez redovnih primanja, a u
porodici umrlog nema redovnih
primanja.

Član 8.
Naknada iz prethodnog člana će se

umanjiti za iznos prava koje je podnosilac
zahtjeva ostvario ili je mogao ostvariti na
drugi način.

IV - KRITERIJI ZA OSTVARIVANJE
PRAVA

Član 9.
U smislu ove Odluke ostvarenje

prava smatra se neophodnim zbog stanja
socijalne potrebe nastale usljed:
-smrti ratnog vojnog invalida, člana
porodice šehida-poginulog borca ili
demobilisanog borca,
-izuzetno teške materijalne situacije
podnosioca zahtjeva i njegove uže
porodice
 (nedostatak životnih namirnica, troškovi
redovnog školovanja i si.),
-troškova liječenja podnosioca zahtjeva i
članova uže porodice (bolničko liječenje u
zemlji i inostranstvu nabavka lijekova,
ortopedskih i drugih pomagala i si.),
-smrti člana porodice ili člana domaćinstva
koga je podnosilac zahtjeva isključivo
izdržavao,
-napuštanja privremeno korištenje tuđe
imovine u postupku provođenja
imovinskih zakona i
-drugim opravdanim, a specifičnim
slučajevima.

Član 10.
         U slučaju smrti ratnog vojnog
invalida, korisnika prava porodice šehida-
poginulih boraca ili demobilisanog borca iz

člana 1. i 2. Zakona, član uže porodice koji
je sahranio umrlog ima pravo na naknadu
troškova dženaze, ako to pravo ne može
ostvariti na drugi način i u visini koja se
može ostvariti po ovoj Odluci.

Član 11.

(1) Pravo na jednokratnu pomoć i
naknadu troškova dženaze, mogu ostvariti
lica i porodice čija ukupna mjesečna
primanja po članu domaćinstva ne prelaze
10 % neto plate ostvarene u prethodnoj
godini u Federaciji Bosne i Hercegovine
prema podacima Zavoda za statistiku
Federacije Bosne i Hercegovine i koje
imaju stalno prebivalište na području
općine Kalesija.

(2) Ukupan prihod domaćinstva
čine prihodi koje članovi domaćinstva
ostvaruju po osnovu:
a) plate i drugih primanja iz radnog
odnosa;
b) starosne, invalidske i porodične penzije;
c)primanja po propisima iz branilačko
invalidske zaštite i
d) primanja po propisima iz prava o zaštiti
civilnih žrtava rata.

(3) Imovinski cenzus iz stava (1)
ovog člana se dokazuje odgovarajućim
dokumentima nadležnih organa.

Član12.
Jednokratna pomoć po ovoj Odluci

ne može se dodijeliti ako je podnosilac
zahtjeva ili drugo lice koristilo pravo na
novčanu pomoć po istom osnovu od drugih
organa i institucija (kantona, javnih
ustanova, javnih fondova, humanitarnih
organizacija i slično).

V- ORGANI I POSTUPAK
OSTVARIVANJE PRAVA

Č lan 13.
Rješavanje o pravima po ovoj

Odluci vrši se isključivo na osnovu
pismenog zahtjeva fizičkih lica.
Uz zahtjev je neophodno priložiti:

· dokaz o statusu podnosioca
zahtjeva (kopija kartice, kopiju

rješenja ili uvjerenja nadležnog
organa i slično),

· uvjerenje sa  Zavod za
zapošljavanje za sve nezaposlene
članove domaćinstva,

· dokaz o zaposlenju svih
punoljetnih članova domaćinstvai
stalnim izvorima prihoda,

· izvod iz matičke knjige umrlih,
· kućna lista,
· medicinsku dokumentaciju,
· dokaz o troškovima dženaze,
· dokaz o socijalnom stanju

podnosioca zahtjeva (socijalna
kart),

· dokaze o troškovima liječenja i
lijekova.

· dokaz o školovanju djece i
· dokaz o zajedničkom domaćinstvu

izdat od strane mjesne zajednice u
kojoj podnosilac zahtjeva živi.

Zahjtev se upućuje Službi za opću
upravu, boračko-invalidsku zaštitu i
raseljena lica općine Kalesija, koja
sačinjava socijalnu kartu podnosioca
zahtjeva i prilaže uz zahtjev.

Član 14.
Za razmatranje zahtjeva iz

prethodnog člana Općinski načelnik
imenuje Komisiju za odobravanje
jednokratne pomoći općine Kalesija (u
daljem tekstu: Komisija).

Zadatak Komisije iz prethodnog
stava je da razmotri zahtjeve najmanje
jednom mjesečno i predloži prihvatanje
zahtjeva i iznos sredstava za dodjelu ili
odbijanje zahtjeva kao neosnovanog.

Prilikom razmatranja zahtjeva i
utvrđivanja prijedloga o dodjeli pomoći
Komisija je dužna uzeti u obzir podatke iz
službene evidencije općine Kalesija,
priložene dokumentacije i ličnih saznanja
članova Komisije.

Komisija radi u punom satsavu, i o
svom radu vodi zapisnik koji potpisuju svi
prisutni članovi Komisije.

Komisija odluke donosi
natpolovičnom većinom, a u slučaju da

odluka bude donesena uz jedan glas protiv
ili uzdržan, to se zapisnički konstatuje uz
obrazloženje zašto je član Komisije bio
protiv ili suzdržan.

Što nije regulisano ovom Odlukom,
u radu Komisije primjenjivaće se opća
pravila o radu kolegijalnih organa.

Član 15.
Po prijedlogu Komisije odluku o

dodjeli jednokratne pomoći ili odbacivanju
zahtjeva donosi Pomoćnik načelnika
Službe kojoj je zahtjev upućen.

Na Odluku iz prvog stava ovog
člana može se izjaviti prigovor Općinskom
načelniku.

Član 16.

Odobrena sredstva po ovoj Odluci
isplaćuju se uplatom na tekući račun
podnosioca zahtjeva ili u gotovom novcu
uplatom putem blagajne općine Kalesija u
roku od 10 dana od dana kada je komisija
razmatrala zahtjev i utvrdila prijedlog za
njegovo rješavanje.

Član 17.
Pomoćnik načelnika Službe za

opću upravu, boračko – invalidsku zaštitu i
raseljena lica dužan je podnijeti izvještaj o
utrošku sredstava iz ove Odluke
Općinskom načelniku svakih tri mjeseca, a
konačan izvještaj na kraju godine.

VI - ZAVRŠNE ODREDBE

Član 18.
Ukoliko iz opravdanih razloga

podneseni zahtjev ne može biti riješen po
ovoj  Odluci  i  kada  se  ocijeni  da  za  to
postoje opravdani razlozi, podnosilac
zahtjeva će se uputiti, odnosno poučiti na
koji način i kod kojeg organa se eventualno
može obratiti radi potpunijeg ili bar
djelimičnog rješavanja zahtjeva.

Član 19.
U slučaju kada se za to ukaže

potreba ili postoji mogućnost Općine, ova
Odluka će se primjenjivati i kod dodjele
pomoći u robnim davanjima.

Član 20.
Ova Odluka će se primjenjivati i u

slučaju dodjele pomoći fizičkim licima iz
drugih namjenskih sredstava općine
Kalesija  (npr.  pomoć licima  koja  se
deložiraju), ako odobravanje i isplata
pomoći nije regulisana posebnim
propisom.

U slučaju iz prethodnog stava
zahjtevi se upućuju nadležnoj službi
Općine, a ne službi iz člana 13. stav 3. ove
Odluke.

Član 21.
Što nije regulisano ovom Odlukom

primjenjivaće se Zakon o dopunskim
pravima boraca-branitelja i članova
njihovih porodica.

Član 22.
Stupanjem na snagu ove Odluke

prestaje važiti Odluka o naknadama
troškova dženaze i jednokratnoj novčanoj
pomoći vojnih invalida, porodica šehida-
poginulih boraca, demobilisanih boraca i
nezaposlenih lica općine Kalesija
(«Službeni glasnik općine Kalesija,»
broj:1/03).

Član 23.

Ova Odluka stupa na snagu danom
donošenja i objaviće se u «Službenom
glasniku općine Kalesija».

         Bosna i Hercegovina
   Federacija Bosne i Hercegovine           PREDSJEDAVAJUĆI
       TUZLANSKI KANTON OPĆINSKOG VIJEĆA
        OPĆINA KALESIJA
        OPĆINSKO VIJEĆE                           Fetah Hujdur s.r.
   Broj: 01-05-2-4019
   Datum,31.12.2010. godine

121
Na osnovu člana člana 42. Statuta

Općine Kalesija – Prečišćeni tekst
("Sl.glasnik općine Kalesija", broj 10/07 i
7/08), člana 6 i člana 8. Zakona o
komunalnim djelatnostima ( ''Sl. novine
Tuzlanskog kantona'', broj 11/05),
Općinsko vijeće Kalesija na sjednici
održanoj dana 30.12.2010. godine,
d o n o s i:

P R O G R A M
za obavljanje komunalnih djelatnosti

zajedničke
komunalne potrošnje na području grada

Kalesije u 2011. godini

Član 1.
Komunalne djelatnosti zajedničke
komununalne potrošnje obuhvaćene ovim
programom su:

1. Održavanje čistoće
1.1. Čišćenje javno prometnih površina.
1.2. Struganje lopatom rigola.
1.3. Pranje javno prometnih površina
1.4. Ručno sakupljanje otpadaka sa javnih
površina .
1.5. Zimsko održavanje gradskih ulica

skidanje snijega sa kolovoznih traka i
čišćenje trotoara od   snijega i leda.

Radovi se obavljaju mašinski i ručno.

2. Održavanje javnih površina
2.1. Proljetno čišćenje travnjaka
2.2. Obrezivanje sadnica
2.3. Obrezivanje žive ograde
2.4. Košenje trave ručnom kosom ili
kosilicom.
2.5. Nabavka i sadnja ukrasnog cvijeća
2.6. Popunjavanje udarnih rupa koje se
jave na kolovozu ulica u gradu drobljenim
kamenom.
2.7. Obnavljanje ugaženih zelenih
površina.

Član 2.
KOLIČINA RADOVA ZAJEDNIČKE
KOMUNALNE POTROŠNJE

1. Održavanje čistoće
1.1.Čišćenje javno prometnih površina.
Ova pozicija se sastoji od ručnog čišćenja
sa širokom ili brezovom metlom,
sakupljanje i odvoz smeća na deponiju.
Ova operacija se izvodi jedan puta
sedmično. Obračun izvršenog posla se vrši
po m2 stvarne površine čišćenja. Za
obračun stvarne površine čišćenja
obuhvaćene su sledeće javne površine:

Ulice:
Senada Pozegića, Kalesijskih brigada,
Ulica Patriotske lige, Trg Šehida sa
prostorom
oko gradske džamije, Ul. Oslobodilaca
Kalesije, Ul. Žrtava Genocida u Srebrenici,
Ulica Senada
Mehdina Hodžića, Ulica Kalesijskog odred
Ulica Halisijska, Ulice 25. novembra–
ZAVNOBIH-a i 23. maja, Ulice
Muhamedage Hadžiefendića i Begana
Ferhatovića.

Parkinzi i druge javne površine:
Ispred Robne kuće na Trgu Šehida, parking
između Robne kuće i «Zvorničanke», te
parkinzi ispred zgrade «Bijeljinka»,
»Zvorničanka», »Sprečanka», »Novi
Mup», ispred Doma kulture i Zanatskog
centra, ''Spomen obilježje šehidima i palim
borcima općine Kalesija''.

Ukupna površina čišćenja iznosi:
Ul. Patriotske lige (ulaz-izlaz centra) =
3000 m2
Ul. Oslobodilaca Kalesije (sa parkinzima)
= 670 m2
Ul. Senada Pozegića = 1120 m2
Ul.Žrtava genocida u Srebrenici = 4640 m2
Ul. Kalesijskih brigada (ulaz-izlaz centra)=
2000 m2
Ul. Senada Mehdina Hodžića = 3000 m2
Ul. Kalesijskog odreda = 1200 m2
Ul. Halisijska = 3200 m2
Ul .25. novembra-ZAVNOBIH-a i 23.
maja = 1000 m2
Ul. Muhamedage Hadžiefendića i Begana
Ferhatovića = 2400 m2
Trg Šehida = 1450 m2

Parking kod MUP-a = 120 m2
Parking kod «Bijeljinke» = 300 m2
Parking iza Robne kuće (konoba Bosna) =
300 m2
''Spomen obilježje šehidima i palim
borcima Općine Kalesija'' = 600 m2

___________________

UKUPNO: 25.000 m2

1.2. Struganje lopatom rigola.

Ova operacija se sastoji od ručnog
struganja lopatom nabijenih zemljanih i
sličnih naslaga na rubu kolovoza,u rigolu
uz ivičnjak sa odvozom sakupljenih
odpadaka na deponiju.
Ova operacuja se izvodi jednom mjesečno
u ulicama koje imaju izvedene rigole ili
ivičnjake, a uzima se širina 0,5 m sa svake
strane kolovoza.

Ovi radovi obuhvataju sljedeće ulice:
Ul. Patriotske lige, Ul. Kalesijskih
brigada,Ul. Žrtava genocida u Srebrenici,
Ul. Senada
Požegića i Ul. Halisijska (za dio od 300m),
računa se površina od 500 m2.

1.3. Pranje javno prometnih površina
Ova pozicija se sastoji od pranja iz cisterni
asfaltnih površina kolovoza, trotoara I
parkova.
Ove površine se peru jednom sedmično.

Ukupna površina koja se pere iznosi
11.950 m2, a obuhvata Ulice Kalesijskih
brigade (trotoari), Patriotske lige, Ul.
Senada Pozegića, Trg Šehida, Ul.
Oslobodilaca Kalesije I Ul. Žrtava
genocida u Srebrenici, ''Spomen obilježje
šehidima i palim borcima općine Kalesija''.
Obračun se vrši po m2 javne površine.

1.4. Ručno sakupljanje otpadaka sa
javnih površina.

Otpatci se ručno sakupljaju sa svih
površina koje se ne čiste metenjem a to su

travnjaci uz trotoare i parkovi. Za obračun
se uzima 50% površine travnjaka,a
čišćenje se obavlja jednom nedeljno.
Ukupna površina koja se čisti iznosi 3
765,0 m2.

1.5 Zimsko održavanje gradskih ulica

Radovi na čišćenju snijega sa kolovoznih
traka i trotoara u zimskom periodu radovi
će se obavljati mašinski i ručno. Skidanje
leda  sa  trotoara  obavljat  će  se  ručno  I
prema potrebama vremenskih prilika.
Površina  koja se čisti je minimalno 25.000
m2, a po potrebi može se uvećati prema
zahtjevu Općine.

2. Održavanje javnih površina

2.1. Proljetno čišćenje travnjaka

Obavlja se čišćenje zelenih površina od
raznih odpadaka koji se nakupe u toku
zime, a sakupljeni otpad se odvozi na
deponiju. Ovaj proces se obavlja jedanput
godišnje. Obračun radova se vrši po m2
očišćenog travnjaka, a uzima se 50%
ukupne površine, a koja iznosi 500 m2 -
jednokratno
2.2. Obrezivanje sadnica
Obrezivanje i priprema grana drveća vrši
se jednom u toku godine, a obračun se vrši
po komadu zasađenog drveta.
2.3. Obrezivanje žive ograde
Obrezivanje žive ograde se obavlja sa
škarama, a grane se sakupljaju i odvoze na
deponiju.
Obračun se vrši po m2 u horizontalne
projekcije živice. O peracija se izvodi
prosječno šest puta
godišnje, a ukupna površina iznosi 322 m2.
2.4. Košenje trave ručnom kosom ili
kosilicom
Operacija se obavlja ručnom kosom ili
kisilicom, a obračun se vrši po m2
površine travnjaka prosječno šest puta
godišnje se kosi, a ukupna površina iznosi
1450 m2.
2.5. Nabavka i sadnja ukrasnog cvijeća

U toku godine obavlja se u proljeće I jesen,
a obračun se vrši po jednoj zasađenoj
sadnici.
2 .6. Popunjavanje udarnih rupa koje se
jave na kolovozu ulica u gradu drobljenim
kamenom.
O va vrsta radova se obavlja na osnovu
ukazane potrebe uz posebno izdavanje
naloga.
2.7. Obnavljanje ugaženih zelenih
površina.
Ova vrsta radova se obavlja na osnovu
ukazane potrebe uz posebno izdavanje
naloga.

Član 3.
Obavljanje poslova komunalnih djelatnosti
zajedničke komunalne potrošnje
obuhvaćeni ovim Programom povjerava se
KP ''Komunalac'' d.d. Kalesija.

Član 4.
Prava i obaveze davaoca i korisnika
komunalnih usluga regulisat će se
posebnim ugovorom koji će u ime Općine
potpisati Općinski načelnik.

Član 5.
Za potrebe obavljanja poslova zajedničke
komunalne potrošnje potrebno je u
Budžetu Općine Kalesija za 2011. godinu
planirati finansijska sredstva u iznosu od
104.000 KM.

Član 6.
Za nadzor nad provođenjem ovog
Programa zadužuje se općinski Načelnik i
nadležna Služba za upravu općine Kalesija.

    Bosna i Hercegovina
Federacija Bosne i Hercegovine         PREDSJEDAVAJUĆI
  TUZLANSKI KANTON                 OPĆINSKOG VIJEĆA
   OPĆINA KALESIJA
   OPĆINSKO VIJEĆE
Broj: 01-05-3197
Datum, 31.12.2010. godine

122
Na osnovu člana 13. Zakona o

principima lokalne samouprave u FBiH
(Sl. novine FBiH“, broj 49/06), člana 21.
stav 1. Zakona o komunalnim
djelatnostima («Sl. novine TK», broj

11/05), člana 42. Statuta  općine Kalesija –
Prečišćeni tekst («Sl. glasnik općine
Kalesija», broj 10/07 i 6/08), Općinsko
vijeće Kalesija na sjednici održanoj dana
30.12.2010. godine, d o n o s i

O D L U K U

o davanju saglasnosti na Cjenovnik
jediničnih cijena radova koji se izvode po
Programu zajedničke komunalne potrošnje

(ZKP) za 2011. godinu

I
Ovom Odlukom daje se saglasnost

na Cjenovnik jediničnih cijena radova koji
se izvode po Programu zajedničke
komunalne potrošnje (ZKP) za  2011.
godinu.

II
Ova Odluka stupa na snagu danom

objavljivanja  u “Službenom glasniku
općine Kalesija”.

  Bosna i Hercegovina
Federacija Bosne i Hercegovine             PREDSJEDAVAJUĆI
   TUZLANSKI KANTON                    OPĆINSKOG VIJEĆA
      OPĆINA KALESIJA
      OPĆINSKO VIJEĆE                           Fetah Hujdur  s.r.
Broj: 01-05-2-4020
Datum, 31.12.2010. godine

Na osnovu člana 42 Statuta Općine

Kalesija – Prečišćeni tekst (“Sl. glasnik
Općina Kalesija”, broj: 10/07 i 7/08),
Općinsko vijeće Kalesija na sjednici
održanoj dana 30.12.2010 godine,
d o n o s i:

P R A V I L N I K

o izmjenama i dopunama Pravilnika o
utvrđivanju kriterija za dodjelu stipendija

redovnim studentima i učenicima
generacije osnovnih i srednjih škola sa

područja općine Kalesija



Petak, 31.12.2010. godine SLUŽBENI GLASNIK OPĆINE KALESIJA Broj 10 Strana 133

Član 1.
U Pravilniku o utvrđivanju kriterija

za dodjelu stipendija  redovnim studentima
i učenicima generacije osnovnih i srednjih
škola sa podrućja općine Kalesija («Sl.
glasnik općine Kalesija» br. 1/10) u članu
10. dodaje se novi stav koji glasi:

«Redovni studenti koji su
prethodnu godinu studija završili sa
prosječnom ocjenom 9,0 i više, ostvaruju
pravo na stipendiju bez bodovanja».

Član 2.
Ovaj Pravilnik stupa na snagu

danom objavljivanja  u «Službenom
glasniku Općine Kalesija».

         Bosna i Hercegovina
Federacija Bosne i Hercegovine           PREDSJEDAVAJUĆI
    Tuzlanski kanton                           OPĆINSKOG VIJEĆA
    OPĆINA KALESIJA
    OPĆINSKO VIJEĆE                              Fetah Hujdur s.r.
Broj: 01-05-3198
Datum,31.12.2010. godine

